
A.L. 278 of 2020

ATT DWAR IS-SAĦĦA PUBBLIKA
(KAP. 465)

Regolamenti tal-2020 dwar Moratorju għal Faċilitajiet ta’ 
Kreditu f’Ċirkostanzi Eċċezzjonali  (Estensjoni)

BIS-SAĦĦA tas-setgħat mogħtija bl-artikolu 26 tal-Att dwar is-
Saħħa Pubblika, il-Ministru responsabbli mis-Saħħa Pubblika, bi qbil
u wara konsultazzjoni mal-Ministru għall-Finanzi u s-Servizzi
Finanzjarji, is-Suprintendent tas-Saħħa Pubblika, il-Bank Ċentrali ta’
Malta u l-Awtorità għas-Servizzi Finanzjarji ta’ Malta, għamel dawn
ir-regolamenti li ġejjin:-

Titolu.1. It-titolu ta’ dawn ir-regolamenti huwa r-Regolamenti tal-
2020 dwar Moratorju għal Faċilitajiet ta’ Kreditu f’Ċirkostanzi
Eċċezzjonali (Estensjoni).

Estensjoni ta’ 
moratorju għal 
faċilitajiet ta’ 
kreditu għal 
persuni 
ekonomikament 
vulnerabbli. 
A.L. 465.40

2. (1) B’konformità mas-subregolamenti (2) u (3) tar-
regolament 5 tar-Regolamenti dwar Moratorju għal Faċilitajiet ta’
Kreditu f’Ċirkostanzi Eċċezzjonali, il-Ministru responsabbli għas-
Saħħa Pubblika, wara konsultazzjoni mal-Ministru għall-Finanzi u s-
Servizzi Finanzjarji, qiegħed jestendi -

(a) il-moratarju ta’ sitt (6) xhur għal perjodu ieħor ta’ sitt
(6) xhur; u

(b) il-perjodu għall-applikazzjonijiet mit-30 ta’ Ġunju,
2020, sat-30 ta’ Settembru, 2020:

Iżda l-estensjoni msemmija fil-paragrafu (a) ta’ hawn fuq
għandha tirrikjedi sottomissjoni ta’ applikazzjoni għal
estensjoni, bil-perjodu għall-applikazzjonijiet jiskadi fit-30 ta’
Settembru, 2020, u għandu japplika biss għal min ingħata
moratorju għal faċilitatjiet ta’ kreditu bejn l-1 ta’ Marzu, 2020 u
t-30 ta’ Ġunju, 2020.

(2) Il-perjodu ta’ estensjoni ta’ sitt (6) xhur msemmi fil-
paragrafu (a) ta’ hawn fuq għandu japplika mill-ġurnata ta’ wara l-
iskadenza tal-ewwel perjodu ta’ sitt (6) xhur.

